
కవికోకిల గ్రంథావళి









కులుకుంగత్తెలు నీటిబిందెలు భుజాకూలంకషస్ఫూర్తిఁదా 

ల్చలతాంతాయుధుచిహ్నముల్ గలుగులేఁజెక్కుల్చనుల్వా తెఱ 

ల్సొలపున్నెన్నడలుం బరస్పరము నాలోకించి హేలావచో 

విలసత్ స్వాంతతఁ బోవుచుండిరి సరోవీధిన్ మీటారించుచున్ .





అంతధృతరాష్ట్రుండును దక్కుంగల సుతహితామాత్య బంధువర్గంబులు సభామందిరమున నోలగంబుండి సంజయుని రావించుడు ఆతనిదిక్కు మొగంబై యంధభూపతి యిట్లనియె:




సుమతివి, మధురాలాప 

క్రమచాతురిగలదు; రాజకార్యజ్ఞుడఁవీ 

వు మతిఁదలంచిన యత్నము

సమకూరు నిర స్తవిఘ్నసముదాయంబై. 



అవ్యయసంగరాంగణవిహారులు పాండుతనూజు లాయుప 

ప్లావ్యపురంబునన్ మురవిపాటను గూడి వసించువారలీ 

వేవ్యతిరేకభాషణములెత్తక యుక్తిఁ దదీయచిత్తచిం 

తావ్యయముం బొనర్చి యమితక్రుధదీఱు వచోమనోజ్ఞతన్.



కనఁబఱచి వననివాసం 

బునఁబొందిన ఖేదమును సమూలంబుగ నూ 

డ్చి నయముసెప్పి రణంబున 

కనుమతిలేకుండు తెఱగు నరసి పల్కుమీ.

		 ఈ పేజీలో చివరి మార్పు 7 నవంబరు 2020న 11:15కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

